
            
 

    ᑐᓴᒐᒃᓴᖅ 
 

 
ᓯᕗᓕᖅᑎ ᐅᑲᓕᖅ ᖁᕕᐊᓲᑎᖃᖅᐳᖅ  ᑲᓐᑐᕌᒥᒃ ᐊᑎᓕᐅᕈᑎᖃᕐᓂᕐᒥᒃ ᕗᓕᓐᒥ ᑖᒃᑯᐊ 

ᑲᓇᑕᒦᙶᖅᑐᑦ ᑕᐅᖅᓰᖃᑦᑕᕐᓂᕐᒧᑦ ᐅᖃᐅᓯᖃᕆᐊᖅᓯᒪᑎᓪᓗᒋᑦ 
 

ᕗᓕᓐ, ᔮᒪᓂ (ᕕᕝᕗᐊᕆ 19, 2002)-ᓯᕗᓕᖅᑎ ᐅᑲᓕᖅ ᐅᓪᓗᒥ ᑕᐅᑐᓚᐅᖅᑐᖅ ᐊᑎᓕᕆᔪᖃᖅᑎᓪᓗᒍ 
ᒪᕐᕉᖕᓂᑦ ᑳᓐᑐᕌᖑᔫᖕᓂᑦ ᑖᒃᑯᓅᙵ ᓇᖕᒥᓂᖅ ᐱᓕᕆᕕᖃᖅᑐᓄᑦ ᓄᓇᕗᒥ ᐊᒻᒪᓗ ᔮᒪᓂᒥ ᑖᒃᑯᐊ 
ᑲᓇᑕᒦᙵᐋᖅᑐᑦ ᑕᐅᖅᓰᖃᑦᑕᕐᓂᕐᒧᑦ ᐳᓛᕆᐊᕈᑎᖃᖅᑎᓪᓗᒋᑦ ᒪᕐᕉᖕᓄᑦ ᔮᒪᓂᒃᑯᑦ ᓄᓇᖏᓐᓄᑦ ᑕᒫᓂ 
ᐱᓇᓱᐊᕈᓯᕐᒥ. 
 
ᐳᕋᐃᐊᓐ ᓯᓐᑎᐅᓪ ᑭᕙᓪᓕᕐᒥ ᓂᕿᓕᕆᓂᕐᒥᑦ ᓇᖕᒥᓂᖃᖅᑐᑦ ᑭᒡᒐᖅᑐᖅᑐᒋᑦ ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕇᓴᓐ, ᐊᑎᓕᐅᕈᑎᖃᓚᐅᖅᑐᑦ ᑐᑭᓯᐅᒪᖃᑦᑕᐅᑎᓂᒃ ᐱᖃᑎᒋᓪᓗᒍ ᔪᐊ ᕘᒍᕈ Georg Voegeri, 
ᑕᐅᖅᓰᖃᑦᑕᖅᑎᑦᑎᔨ ᔮᒪᓂᒥ, ᐱᓕᕆᖃᑎᖃᕐᓂᐊᕐᓗᑎᒃ ᓄᓇᕗᒥ ᐃᖃᓗᒃᐱᖕᓂᑦ ᑐᓂᐅᖅᑲᐅᑕᐅᓗᑎᒃ 
ᔮᒪᓂᓕᒫᒥ ᐊᒻᒪᓗ ᐊᓯᖏᓐᓄᑦ ᔮᒪᓂᑎᑐᑦ ᐅᖃᓕᒪᒍᓐᓇᖅᑐᓄᑦ ᓄᓇᓄᑦ.  
 
“ᐊᒃᓱᕈᖅᑐᓂ ᐱᓕᕆᓂᖅ ᐊᒻᒪᓗ ᑲᑎᖃᑎᒌᒃᐸᓪᓕᐊᓂᖅ ᓴᖅᑭᑎᑦᓯᔾᔪᑕᐅᕙᓪᓕᐊᓕᖅᑐᑦ ᐊᒻᒪᓗ ᑕᒪᓐᓇ 
ᐃᓚᒋᖕᒪᒍ ᐊᒥᓱᑦ ᔮᒪᓂᒃᑯᓐᓂ ᓇᖕᒥᓂᖅ ᐱᓕᕆᕕᖃᖅᑐᑦ ᐱᓕᕆᖃᑎᖃᕈᒪᔪᑦ ᓄᓇᕗᒥᑦ,” ᓯᕗᓕᖅᑎ 
ᐅᑲᓕᖅ ᐅᖃᓚᐅᖅᑐᖅ ᑕᒪᓐᓇ ᓴᖅᑭᕋᑖᓚᐅᖅᑎᓪᓗᒍ, ᐅᐸᒃᓯᒪᓚᐅᕐᒥᔭᖓ ᑲᓇᑕᐅᑉ ᐊᖓᔪᖅᑳᒻᒪᕆᐊᑕ 
ᔭᐃᓐ ᑯᕆᑦᑎᐃᓐ ᒻᒪᓗ ᑕᐅᖅᓰᖃᑦᑕᕐᓂᕐᒧᑦ ᒥᓂᔅᑕ ᐱᐅᕐ ᐱᑎᒍᕇ Pierre Pettigrew.  
 
ᐊᔾᔨᓕᐅᕆᔨ ᕼᐋᓐᔅ ᕗᓘᒻ Hans Blohn ᐊᑎᓕᐅᕆᖅᑲᐅᖕᒥᔪᖅ ᑳᓐᑐᕌᒥᒃ ᓴᖅᑭᑎᑦᓯᔾᔪᑕᐅᓂᐊᖅᑐᖅ 
ᑐᓂᐅᖅᑲᐅᑕᐅᓂᖏᓐᓄᑦ ᐅᖃᓕᒫᒐᓕᐊᕆᓯᒪᔭᖓ, ᓂᐱᖏᑦ ᓄᓇᖃᖅᑳᖅᓯᒪᔪᑦ Voice of the Natives  
ᑲᓇᑕᐅᑉ ᐅᑭᐅᖅᑕᖅᑐᐊᓂᒃ ᐊᓛᓯᑲᒧᑦ, ᔮᒪᓂᒧᑦ.  ᒥᔅᑕ ᕗᓘᒻ ᐃᓚᒋᔭᖓᑦ ᓄᓇᕗᒦᙶᖅᑐᑦ 
ᓴᖅᑭᔮᖅᑎᑦᓯᒐᓱᐊᕈᑏᑦ ᐊᕕᒃᑐᖅᓯᒪᓂᖁᑎᑦᑎᓐᓂ ᐳᓚᕋᕝᕕᐅᔪᓐᓇᑦᓯᐊᕐᓂᖓᓂᒃ ᔮᒪᓂᒥᐅᓄᑦ, ᑕᒪᒃᑯᐊ 
ᖃᐅᔨᒪᔭᐅᔪᑦ ᓱᕈᓘᔭᕈᒪᒃᑲᐅᓂᖏᑦ ᓯᓚᒥ ᐳᓚᕋᓐᓂᒃᑯᑦ. 
 
ᑖᕙᓃᑦᑐᓂ ᕗᓕᓐᒥᒃ ᓯᕗᓕᖅᑎ ᐹᓪ ᐅᑲᓕᖅ ᐅᖃᓚᐅᖅᑐᖅ ᑖᓐᓇ ᓄᓇᕗᑦ ᑐᙵᓱᒃᑎᑦᑎᔨᐅᓂᐊᖅᑐᖅ 
ᐅᓪᓗᓕᒫᖅ ᓄᓇᕗᒦᙶᖅᑐᑦ ᓴᖅᑭᔮᖅᑎᕈᓘᔭᕐᓗᒋᑦ ᐃᓚᖃᕐᓂᐊᖅᑐᑦ ᑲᑕᔾᔭᖅᑎᓂᒃ, ᐊᓐᓄᕌᓂᒃ 
ᑕᑯᕋᓐᓈᖅᑎᑦᑎᓂᖅ ᓄᓇᑦᓯᐊᑉ ᒐᕙᒪᖏᑦᑕ ᕿᓯᓂᒃ ᓴᓇᓯᒪᔪᑦ ᑲᑎᖅᓱᒐᖏᓐᓂᒃ ᐊᒻᒪᓗ ᑕᒧᓗᒐᒃᓴᖃᕐᓗᑎᒃ 
ᐆᒃᑑᕋᖅᑕᐅᔪᓐᓇᖅᑐᓂᒃ ᑐᒃᑐᓂᒃ ᐊᒻᒪᓗ ᐃᖃᓗᕕᓂᕐᓂᒃ. 
 
ᓯᐅᕕᐊ ᐃᕙᓗ ᐃᓚᐅᖃᑕᐅᖕᒥᔪᖅ ᑖᒃᑯᓄᖓ ᑲᓇᒦᓐ! ᑕᕐᕆᔭᓃᖃᑕᐅᓚᐅᖅᑐᖅ ᐱᙳᐊᖅᑎᐅᓪᓗᓂ 
ᓵᓚᒃᓴᖃᑕᐅᓚᐅᖅᑐᑦ ᑕᕆᔭᓕᐊᕆᓯᒪᔪᖅ ᐊᑕᓈᕐᔪᐊᑦ:  ᐅᕿᓚᔪᖅ.  ᑕᐃᒫᑦᓴᐃᓐᓇᒐᓚᒃ 
ᑕᑯᒃᓴᐅᑎᑦᑎᓂᐊᕐᒥᔪᑦ ᒥᐅᓂᒃᒥ ᓯᑕᒻᒥᐅᓕᖅᐸᑦ. 
 
ᐊᓯᖏᑦ ᖃᓄᐃᓕᐅᖅᑕᐅᓂᐊᖅᑐᑦ ᔮᒪᓂᒥ ᐃᓚᖃᖅᑐᑦ ᓴᖅᑭᑕᐃᓐᓇᖅᑐᒥᒃ ᖁᕕᐊᓲᑎᖃᕐᓂᐊᖅᑐᑦ ᑲᓇᑕ 
ᑭᒡᒐᖅᑐᖅᑕᐅᕕᖃᓕᕐᓗᓂ ᐃᒡᓗᒥᒃ ᕗᓕᓐᒥ, ᐊᒻᒪᓗ ᓂᕆᖃᑎᖃᕐᓗᑎᒃ ᐊᖓᔪᖅᑳᒻᒪᕆᐊᓂᒃ ᔮᒪᓂᐅᑉ, 
ᔪᕼᐊᓐ ᓱᕉᑐ Gerhard Schroeder. 
 
ᑎᑭᓚᐅᙱᓐᓂᕐᒥᓂᒃ ᔮᒪᓂᒧᑦ, ᑲᓇᑕᒦᙶᖅᑐᑦ ᐱᓇᓱᐊᕈᓯᓕᒫᒥᒃ ᒫᔅᑯ, ᐅᓛᓴᒃᑯᓐᓃᓐᓂᐊᖅᑐᑦ. 

ᑕᐃᑲᓃᓐᓂᕐᒥᓂ, ᓯᕗᓕᖅᑎ ᐅᑲᓕᖅ ᐃᓚᓂᖃᕐᓂᐊᖅᑐᖅ ᐅᖃᓕᒪᔮᖅᑐᓂ ᓂᐅᕈᑎᖃᖃᑦᑕᕐᓂᕐᒥᑦ 
ᓄᓇᖃᖅᑳᖅᓯᒪᔪᑦ ᓴᓇᙳᐊᖅᓯᒪᔭᖏᓐᓂᒃ ᐊᒻᒪᓗ ᒪᑐᐃᖅᓯᓂᖅ ᑕᑯᕋᓐᓈᖅᑕᐅᔪᒃᓴᓂᒃ  ᐃᓄᐃᑦ 
ᓴᓇᙳᐊᖅᓯᒪᔭᖏᓐᓂᒃ ᓴᑯᑦᑲᒥ ᐊᒻᒪᓗ ᑲᓇᑕᒥ. 
 
“ᒫᓯᑯ ᐊᐅᓚᓂᖃᒻᒪᕆᒃᑐᓂ ᓄᓇᐅᖕᒪᑦ ᐊᒻᒪᓗ ᑕᒪᑐᒪ ᐳᓛᕆᐊᕐᓂᐅᑉ ᐃᓚᒋᓪᓗᓂᐅᒃ 
ᑕᑯᒍᒥᓇᒻᒪᕆᓚᐅᖅᑐᖅ,” ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  “ᖃᑦᓯᑲᓪᓚᐅᔪᑦ ᐊᒡᒍᖅᓯᒪᔪᑦ: ᐃᓚᐅᓪᓗᑎᒃ 
ᒥᖅᑯᓕᖕᓂᑦ ᐊᓐᓄᕌᓕᐅᖅᓯᒪᔪᓂᒃ ᑕᑯᕋᓐᓈᖅᑎᑦᓯᓂᖅ ᐊᒻᒪᓗ ᐊᑭᐅᖅᑕᖅᑑᑉ ᓂᕿᖁᑎᖏᑦ, 
ᖃᐅᔨᓴᕈᑕᐅᓂᐊᖅᑐᑦ ᑮᓇᐅᔭᓕᐅᕈᑕᐅᔪᓐᓇᕐᒪᖔᑕ ᓄᓇᕗᒥ ᓇᖕᒥᓂᖃᖅᑐᓄᑦ.  ᓴᖏᔪᒥᒃ 
ᐊᑕᓂᖃᐃᓐᓇᕋᑦᑕ ᐱᖃᑎᒋᓪᓗᒋ ᐅᓛᓴᒥᐅᑦ ᐱᔾᔪᑎᒋᓪᓗᒋᑦ ᓄᓇᑦᑕ ᓇᒦᓐᓂᖏᑦ ᐊᒻᒪᓗ 
ᑕᐅᑐᒐᕆᒋᐊᖃᕋᑦᑎᒍ ᐅᑭᐅᖅᑕᖅᑐᒥ ᐊᑕᖃᑎᒌᖕᓂᕗᑦ.” 
 
ᑲᓇᑕᒦᙶᖅᑐᑦ ᐅᑎᕐᓂᐊᖅᑐᑦ ᑲᓇᑕᒧᑦ ᑕᓪᓕᕐᒥᐅᓕᖅᐸᑦ. 
 
 

-30- 
 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
ᓃᓄ ᕕᓯᓐᓯᑭ 
ᑐᓴᖃᑦᑕᐅᑎᓕᕆᔩᑦ, ᐃᖃᓗᐃᑦ 
ᐅᖃᓘᑖ: (867) 975-6001 

